
1. Uvod – Svrha smjernica

Izrada Smjernica za trogodišnje planiranje rada Općine Jajce za period 2026.-2028. godine (u 
daljem tekstu: Smjernice) propisana je Uredbom o trogodišnjem i godišnjem planiranju rada, 
monitoringu i izvještavanju u Federaciji Bosne i Hercegovine („Službene novine Federacije 
BiH“, broj: 74/19 i 2/21), u daljem tekstu: Uredba. 
Smjernice predstavljaju temelj za planiranje rada jedinica lokalne samouprave u sljedeće tri 
godine, kako bi se na adekvatan način uključili razvojni prioriteti koji su definirani  
Strategijom razvoja općine Jajce 2021-2027., Strategijom razvoja Srednjobosanskog kantona 
za razdoblje 2021. -2027. godine, Agendom 2030 i Globalnim ciljevima održivog razvoja. 
Smjernice imaju za cilj da potenciraju ključne aktivnosti koje je neophodno poduzeti u 
narednom planskom ciklusu, a koje imaju sinergijski efekt za više oblasti društveno-
ekonomskog života općine. 

Uredbom su propisani minimalni elementi Smjernica, a iste se izrađuju svake godine za 
razdoblje od tri godine po sistemu (1+2) i pripremaju se u skladu sa strateškim dokumentima 
relevantnim za Općinu Jajce. Pored toga što predstavljaju usmjerenje za budući rad tijela 
uprave i input za planiranje rada, Smjernice služe i ostalim zainteresiranim stranama (javnosti, 
poduzećima, nevladinom sektoru i svim ostalim zainteresiranim stranama za razvoj Općine 
Jajce) kao vodilja za planiranje i implementaciju konkretnih projekata i aktivnosti u narednom 
trogodišnjem periodu.

2. Kratak osvrt na opći razvojni kontekst Općine Jajce uključujući izazove i rizike

Vezano uz opći razvojni kontekst, prvo moramo naglasiti da se po rangu razvijenosti prema 
podacima Federalnog zavoda za programiranje razvoja u 2023. godini Općina Jajce  nalazi na 
50. mjestu od ukupno 79 jedinica lokalne samouprave u Federaciji BiH i svrstava se u 
skupinu nerazvijenih jedinica lokalne samouprave. 

Kada promatramo privredni razvoj, u Općini Jajce je u 2023. godini bilo ukupno 1.077 
poslovnih subjekata od čega je 666  u sastavu pravnih osoba, dok je broj obrta 411, što je 
vidljivo iz podataka Federalnog zavoda za statistiku.
U strukturi pravnih osoba koje se vode u registru pri Federalnom zavodu za statistiku najveći 
udio je onih koji se bave trgovinom na veliko i malo i popravkom motornih vozila 22,52%, 
ostalih uslužnih djelatnosti 19,52% dok je na trećem mjestu umjetnost,zabava i rekreacija sa 
11,56%. 
U strukturi obrta najviše je zastupljena trgovina na veliko i malo i popravak motornih vozila –
67 obrta. Na drugom mjestu je prerađivačka industrija 61 obrta, a na trećem poljoprivreda, 
šumarstvo i ribarstvo – 52 obrta.
Općina Jajce raspolaže sa 13 poslovnih zona od toga šest iskorištenih 100 % (Dolabije-4,56 
ha, Bage-11,7 ha, Lučina 6,65 ha, Skela 12,2 ha, Podmilačje 7,3 ha, Elektrobosna 4,05 ha), 
pet poslovnih zona je iskorišteno cca 33 % (Bravnice 2,67 ha, Ekonomija Divičani 83,3 ha, 
Lendići 19,83 ha, Vinac 3,01 ha, Kamenice 10 ha), dvije poslovne zone nisu nikako 
iskorištene (Krezluk 2,71 ha, Vlasinje 14,85 ha). Poslovne zone koje su iskorišene u 
potpunosti imaju izgrađenu infrasrtukturu, dok zone koje imaju djelomičnu iskorištenost  
nemaju izgrađenu infrastrukturu ili nemaju riješene imovinsko-pravne odnose. 

Prema popisu stanovništva iz 2013. godine, Općina Jajce imala je 27.258 stanovnika od čega 
u gradskom području živi 26,31% stanovništva dok u ruralnim dijelovima živi 73,69% 
stanovništva. U razdoblju od 2013. do 2023. (procjena broja stanovnika 25.788 u 2023. 
godini) godine bilježi se kontinuiran pad procijenjenog broja prisutnog stanovništva u Općini 
Jajce kako zbog migracija tako i zbog prirodnog prirasta stanovništva koji bilježi negativan 
trend. 

Broj zaposlenih u 2023. godini iznosio je 4.108 prema podacima Federalnog zavoda za 
statistiku. U razdoblju od od 2020. do 2022. godine, broj zaposlenih je imao trend rasta te je u 
2022. godini broj zaposlenih bio 4.124.

U 2023. godini u Općini Jajce je ostvareno ukupno cca 26.500 noćenja, i naplaćene 30.057 
boravišne takse, ali je kratka dužina boravka turista i u prosjeku ostaju samo 1,5 dana. Po 
strukturi je bilo 15.039 stranih i 2.102 domaćih gostiju. Općina Jajce kontinuirano ulaže u 
razvoj turizma kada je u pitanju infrastruktura i uređenje prirodnih i kulturnih znamenitosti, 
ali postoji još vrijednih i značajnih potencijala koji do sada nisu iskorišteni. Također je 
neophodno uvezati turističke sadržaje međusobno, ali i s poljoprivrednom proizvodnjom kako 
bi se razvijao i ruralni turizam.

Kada analiziramo mogućnost bavljenja poljoprivredom treba naglasiti da ukupna površina 
zemljišta iznosi 33.670 ha od čega je 35,5% poljoprivredno zemljište, 62,3% je šumsko tlo, a 
2,2% je neplodno tlo. Shodno tome, na području Općine Jajce upisano je preko 1.500 
gospodarstava u registar RPG. Aktivnih je oko 700 koji su ažurirali plan proizvodnje, od kojih 
je 30 pravnih subjekata. Naglašena brdska konfiguracija prostora Općine Jajce i usitnjen 
posjed ograničava ozbiljan razvoj poljoprivrede. I pored ovih ograničavajućih faktora Općina 
Jajce uzevši u obzir nadmorsku visinu, kvalitetu tla (neopterećeno umjetnim gnojivima, 
pesticidim i herbicidima) daje dosta specifične mogućnosti za biljnu proizvodnju žitarica, 
povrtnog, krmnog bilja, dugogodišnjih nasada voća, aromatičnog i ljekovitog bilja. Nadalje, 
analizirajući brojno stanje stočnog fonda u 2023. godini vidljiva je zastupljenost govedarske, 
te ovčarske proizvodnje. U strukturi animalne proizvodnje na području Općine Jajce najveći 
značaj imaju proizvodnja mlijeka (cca 2.000.000,00 litara), čemu pogoduju prirodne 
karakteristike područja. Zabilježen je stalan rast broja košnica pčela što može predstavljati 
dodatni aspekt razvoja poljoprivredne proizvodnje, imajući u vidu potencijale prodaje i koristi 
prirodnog meda i drugih proizvoda pčelarstva.

Zdravstvena zaštita u Jajcu je organizirana u sklopu JZU Dom zdravlja Jajce, a Sekundarna 
zdravstvena zaštita se provodi u privatnim ordinacijama specijalističke medicine i u okviru 
JZU Opća bolnica Jajce.". U bolnici se pruža sekundarna zdravstvena zaštita u okviru 
sljedećih djelatnosti: dijagnostika, bolničko liječenje i konzultativno-specijalistička 
zdravstvena zaštita. 

Kada govorimo o osnovnoškolskom obrazovanju u Jajcu djeluju četiri osnovne škole (OŠ 
„Berta Kučera“ , OŠ „13.rujan“, OŠ „Jajce“ Kruščica i OŠ „Braća Jezerčić“) i sedamnaest 
područnih škola i u školskoj godini  2024/25 bilo je upisano 1.503 učenika. Općina Jajce ima 
registrovane dvije Srednje škole, Srednja škola „Nikola Šop“ i Srednja strukovna škola 
„Jajce“ sa 685 upisanih đaka. Za predškolsko obrazovanje registrovana su dva dječija vrtića 
koji ukupno broje 198 djece. Dječji vrtić “Bare” kojem je osnivač Općina Jajce i jedan 
privatni vrtić „Emina“. Pored vrtića registrovane su i dvije igraonice „Peekaboo planet“ i 
„Pčelica“.  

Jajce je poznato po sportu i sportskim uspjesima, a na području Općine Jajce djeluju 27 
registrirana sportska kluba (udruga). Sportski klubovi podršku ostvaruju kroz Sportski savez 
općine Jajce, koji ima svoj grant u Budžetu Općine Jajce. Najmasovniji su ekipni sportovi koji 
imaju loptu za sportski rekvizit (fudbal, rukomet, košarka i odbojka). Značajan broj djece i 
omladine je uključen i u razne klubove koji se bave borilačkim vještinama, ovdje posebno 
izdvajamo karate klub „Kumite“ koji ima značajna priznanja i uspjehe. Također ističemo 
postojanje atletskog kluba kao veoma bitan za pravilan rast i razvoj djece i omladine. Jajčani 
su posebno uspješni u auto-moto sportu u kome već dugi niz godina bilježimo državne 
prvake. Tačan broj sportaša u Općini Jajce nije moguće utvrditi s obzirom da su pojedini 
sportaši članovi dva ili više sportskih klubova.

Općina Jajce raspolaže značajnim prirodnim bogatstvima gdje se ističu 2 rijeke (Pliva i 
Vrbas), 2 jezera (Veliko i Malo plivsko jezero), vodopad u centru grada (ušće Plive u Vrbas), 
planine koje okružuju Jajce. Prirodnu okolinu karakterizira bogatstvo biljnog i životinjskog 
svijeta. Bogato kulturno-povijesno nasljeđe je također značajka Jajca koje ima 30 
nacionalnih spomenika. Posljednjih godina dolazi do pojava oštećenja na pojedinim 
nacionalnim spomenicima. Održavanje nacionalnih spomenika veoma je zahtjevno finansijski 
kao i vrijeme potrebno za ishodovanje dozvola za sanaciju. Nadležno za izdavanje dozvola za 
sanaciju i rekonstrukciju nacionalnih spomenika je Federalno ministarstvo prostornog 
uređenja. Generalno sistem upravljanja kulturno-historijskom baštinom je nedovoljno razvijen 
kao i svijest građana o važnosti i vrijednosti kulturno-historijske baštine 

Što se tiče okolišnih pokazatelja, FHMZ postavio je mjernu stanicu u Jajcu i prati monitoring 
zraka, a mjerenja su pokazale da je stanje sa kvalitetom zraka zadovoljavajuće i u većini 
slučajeva ispod graničnih vrijednosti. U pogledu upravljanja otpadom pokrivenost odvozom 
otpada iznosi 66%. Naime, nisu sve mjesne zajednice pokrivene uslugama organiziranog 
prikupljanja i odvoza otpada. U 2024. godini u odvoz komunalnog odpada uključene su dvije 
mjesne zajednice Šibenica i Vlasinje.  Broj korisnika usluga (domaćinstva) odvoza otpada 
2024. godini iznosio je 5087. Broj privrednih subjekata koji su uključeni u organizovano 
prikupljanje otpada je 372 što je cca 90 % od broja registrovanih privrednih subjekata na 
prostoru općine Jajce. Količina prikupljenog otpada u 2024. godini iznosila je 4.600 tona. Na 
deponiji u 2023. godini počela je sa radom sortirnica komunalnog otpada, gdje je uposleno 12 
radnika na razdvajanju otpada koji se može reciklirati. Od ukupne količine otpada 
zapreminski se izdvoji 60%, što značajno smanjuje potreban prostor za odlaganje 
neiskoristivnog dijela komunalnog otpada.

Kod stanja cestovne i komunalne infrastrukture, ukupna dužina cestovne mreže na području 
općine Jajce iznosi 325,7 km, te je najvećim dijelom riječ o lokalnim 205,5 km i  121,2 km 
nekategoriziranim cestama, a stanje cestovne mreže je zadovoljavajuće, većina naselja su 
povezana cestovnom infrastrukturom (90 %). Nadalje, u Općini Jajce je instalirano 120 km 
vodovodne mreže, a broj potrošača vode s javnog vodovoda u 2024. godini iznosio je 5.800. 
Općina Jajce kontinuirano investira u obnovu i izgradnju sekundarnih vodovodnih mreža u 
naseljima koji nisu imali istu. Tri veće mjesne zajednice (Vinac, Bešpelj i Lendići) imaju 
vodovode o kojima brinu samostalno, a u perspektivi će biti predati na upravljanje JKP 
„Vodovod i kanalizacija“ d.o.o. Stepen izgrađenosti kanalizacijske mreže u 2024. godini 
iznosio je 105 km ili 68 %.  Broj stanovnika priključenih na kanalizacionu mrežu je 18.530. 

3. Strateški pravci razvoja

Ranije usvojenom Strategijom razvoja Općine Jajce 2021-2027 definirana su tri strateška 
cilja: 
SC1: Osnažen ekonomski razvoj
SC2: Poboljšan kvalitet društvenog života zajednice
SC3: Unapređeno upravljanje prostorom i zaštita okoliša

Općina Jajce je definirala tri ključna pravca razvoja do 2027. godine, što će biti fokus tokom 
preostalog roka trajanja startegije  kada su u pitanju ključni pravci razvoja:

1. Osnažen ekonomski razvoj 

Visoka stopa nezaposlenosti i negativan trend ekonomskog razvoja zahtijevaju dodatne 
napore i aktivnosti koje bi dovele do oporavka i bržeg rasta privrede u općini Jajce.

Postojeće kulturno-historijsko i prirodno naslijeđe Jajca (rijeka Pliva sa svojim jezerima i 
vodopadom, stara gradska jezgra,  trideset nacionalnih spomenika) predstavlja izuzetan 
potencijal kada je u pitanju razvoj turizma. Valorizacija i iskorištavanje ovog potencijala 
prepoznata je kao značajna mogućnost za ekonomsko osnaživanje općine. Turizam može biti 
pokretač razvoja drugih, uz turizam blisko vezanih djelatnosti. Kako bi značajne potencijale 
što bolje iskoristili, potrebno je usmjeriti aktivnosti na kreiranje jedinstvene turističke ponude, 
obnavljanje turističke infrastrukture, promociju turističkih potencijala, te obrazovanje i 
edukaciju  kadrova za turizam i ugostiteljstvo.

Značajan nosilac privrednog razvoja općine Jajce su preduzeća iz oblasti metaloprerađivačke 
industrije. Najveći dio zaposlenih u Jajcu radi upravo u ovoj djelatnosti. Većina ovih 
preduzeća je izvozno orijentirana i plasira svoje proizvode van BiH. Pozitivna iskustva stranih 
investitora u općini Jajce i pozitivno poslovanje preduzeća predstavljaju dobar pokazatelj 
mogućnosti i opravdanosti investicija u općinu u ovoj oblasti. Razvoj ove grane privrede 
potrebno je uskladiti sa evropskim standardima iz oblasti zaštite okoliša. Iz dosadašnjih 
analiza proizilazi potreba dodatnog unapređenja poslovnog ambijenta na području općine, što 
podrazumijeva definiranje efikasnijih politika općinske uprave koje bi odgovarale potrebama 
poduzetnika, unaprjeđenje prostornog planiranja i unapređenje putne i komunalne 
infrastrukture.

Proizvodnja električne energije je jedna od industrijskih djelatnosti koja zauzima značajno 
mjesto u razvoju općine. Pretpostavka je da će i u budućnosti ova grana imati značajan uticaj 
na razvoj lokalne zajednice, ali je važno napomenuti i to da planovi razvoja ove djelatnosti 
nisu u nadležnosti lokalne zajednice.

Rudna nalazišta i nalazišta građevinskog kamena omogućuju dalji razvoj rudarstva i 
eksploataciju kamena, uz provođenje mjera zaštite tla i rekultivacije uzurpiranog zemljišta.

Šume su značajan resurs općine Jajce, ali su njihova nekontrolirana sječa i izostanak novog 
pošumljavanja rezultirali pogoršanjem stanja u ovoj oblasti. Potrebno je unapređenje i 

implementacija zaštite i iskorištavanja šume. U općini Jajce postoje uvjeti za razvoj 
drvoprerađivačke industrije posebno u finalizaciji obrade drveta, jer kapaciteti u ovoj oblasti 
nisu u potpunosti iskorišteni.

Poljoprivreda, također, može imati značajno mjesto u razvoju lokalne zajednice i dodatnom 
zapošljavanju. Poljoprivredna proizvodnja, pogotovo razvoj stočarstva, voćarstva i 
proizvodnja ekološke i zdrave hrane je snažan instrument za razvoj ruralnih dijelova općine.

2. Poboljšan kvalitet društvenog života zajednice 

Unapređenje efikasnosti, efektivnosti i odgovornosti lokalne samouprave, te osnaživanje 
učešća građana u javnim poslovima jedan je od prioriteta Općine Jajce. Evidentna je potreba 
za ulaganjem dodatnih napora na podizanju svijesti o značaju građanskog učešća i jačanju 
suradnje sa organizacijama civilnog društva, kako bi se evidentirali interesi, zahtjevi i 
prijedlozi građana prema javnoj upravi. Kada je u pitanju općina Jajce, sistem socijalne zaštite 
organizovan je na nivou entiteta i na nivou kantona te nije u stanju na adekvatan način 
odgovoriti potrebama stanovništva. Izdvajanja sredstava iz kantonalnog budžeta/proračuna ne 
mogu zadovoljiti rastuće potrebe za određene vidove socijalne zaštite. Kako bi se unaprijedio 
kvalitet usluga i briga o korisnicima, potrebno je jačati i proširivati kapacitete postojećih 
institucija iz oblasti socijalne zaštite na lokalnom nivou (Centar za socijalni rad, pojedine 
NVO). Pristup kvalitetnoj zdravstvenoj zaštiti u općini Jajce je u velikoj mjeri otežan 
nedovoljnim iznosom sredstava koji se izdvajaju za financiranje sektora zdravstva. 
Nedefinirani sistemi financiranja su razlog neadekvatne zdravstvene zaštite stanovnika općine 
Jajce. Potrebno je pronaći rješenja kako bi se iz postojećih kapaciteta dobila najveća korist za 
stanovništvo općine. U općini Jajce nastava u osnovnim školama je organizovana u skladu sa 
zakonskom regulativom u pogledu odvijanja nastave po sistemu „dvije škole pod jednim 
krovom“, što u velikoj mjeri povećava troškove u organizovanju nastavnog procesa.  
Nedostatak školskog prostora uvjetuje da se nastava odvija u dvije smjene. Srednje 
obrazovanje zahtijeva ulaganje u školsku infrastrukturu i modernizaciju nastavnog procesa. 
Strukovno obrazovanje karakterizira veoma slaba povezanost s tržištem rada. Da bi se 
osigurala veza između srednjeg strukovnog obrazovanja i tržišta rada, potrebna je stalna 
suradnja predstavnika poslodavaca, sindikata i obrazovnih vlasti. Duga tradicija u organizaciji 
kulturnih događaja, uspjesi jajačkih sportskih klubova, te postojeći infrastrukturni i kadrovski 
kapaciteti su dobre pretpostavke da Jajce postane vodeći regionalni kulturno-sportski centar. 
Blizu 10.000 pripadnika dijaspore tokom godišnjih odmora posjećuje lokalnu zajednicu. U 
cilju ostvarivanja sistematičnog pristupa saradnji sa dijasporom i kako bi se mogli u 
potpunosti iskoristiti potencijali koje pruža dijaspora općine Jajce, od izuzetne važnosti je 
pokrenuti realizaciju identifikacije i registriranja dijaspore i formalnog prikupljanja podataka 
te kreiranja stalnog kanala komunikacije sa dijasporom i njenog uključivanje u privredni
razvoj lokalne zajednice.

3. Unapređeno upravljanje prostorom i zaštita okoliša

Prirodni, kulturno-historijski i opće društveni resursi, uvaženi u prostorno planskoj 
dokumentaciji, predstavljaju razvojne resurse, ne samo za općinu, nego i za šire regionalno 
okruženje. Uvažavajući značaj i složenost planskog modeliranja budućeg razvoja, potrebno je 
da Općina Jajce obezbijedi prostorno-plansku dokumentaciju (regulacione planove, 
urbanističke projekte), kao polazni osnov za održiv razvoj. 
Iako su učinjeni značajni napori na unaprjeđenju kvaliteta sistema vodosnabdijevanja, i dalje 
je potrebno kontinuirano raditi na snabdijevanju prostora desne obale Vrbasa vodom i 

unapređenju sistema gradskog vodovoda. Isto vrijedi i za sistem upravljanja otpadnim 
vodama i kanalizacijom i upravljanje čvrstim otpadom. Problematika zbrinjavanja tehnoloških 
i komunalnih otpadnih voda u Jajcu je vrlo kompleksna, zbog njihove dispozicije putem 
mješovite kanalizacije i neriješenog adekvatnog prečišćavanja prije njihovog ispuštanja u 
vodotok, u rijeku Vrbas.  
Lokalna prometna infrastruktura Jajca većim dijelom zahtijeva rekonstrukciju, regulisanje 
saobraćaja u užem urbanom području, kao i rješavanje parking prostora koji je u direktnoj 
vezi sa tekućim saobraćajem.
Za ostale historijske spomenike, treba posebno izvršiti osvjetljavanje. Gdje je god moguće, 
elektro-mrežu je potrebno postaviti ispod zemlje, jer bi se na ovaj način dijelom sačuvao 
historijski i prirodni ambijent. 
Sistem gradskog grijanja u Jajcu ne postoji i postoji potreba za njegovom izgradnjom.
Osnovni preduvjet za racionalnu upotrebu prostornih i okolišnih resursa jeste održivo 
upravljanje prostorom i okolišem, koje se treba bazirati na ekološkim načelima: prevencije 
(primjena ekoloških kriterija u prostornom planiranju) i integralnog pristupa (interakcija sa 
širim prostorom i okolinom u cjelini). Ovo treba posebno uvažiti u cilju veće proizvodnje 
električne energije iz hidro-potencijala, jer prirodni krajolik treba maksimalno zaštititi i 
proizvoditi električnu energiju gdje je to moguće, bez pomjeranja ljudi i uništavanja prirode. 
Također, treba stimulirati proizvodnju energije iz obnovljivih prirodnih izvora uz uštedu u 
potrošnji i korištenju iste kroz implementiranje programa energetske efikasnosti.

Strateški cilj (SC) 1: Osnažen ekonomski razvoj

STRATEŠKI CILJ 1 -

Osnažen ekonomski 
razvoj

Pokazatelj utjecaja 
Polazna 

vrijednost 
(2023.)

Ciljna 
vrijednost 

(2028.)
- Rang razvijenosti Općine 

Jajce
50 45

- Stepen zaposlenosti 22,5% 25%
- Stepen nezaposlenosti 39,6% 35%

Strateški cilj (SC) 2: Poboljšan kvalitet društvenog života zajednice

STRATEŠKI CILJ 2
Poboljšan kvalitet 
društvenog života 
zajednice

Pokazatelj utjecaja
Polazna 

vrijednost 
(2023.)

Ciljna 
vrijednost 

(2028.)
- Procijenjeni broj stanovnika 

u Općine Jajce
25.788 26.100

- Stopa prirodnog prirasta 
stanovnika

-0,4
-0,2

- Migracijski saldo -50 -10

Strateški cilj (SC) 3: Unapređeno upravljanje prostorom i zaštita okoliša
STRATEŠKI CILJ 3
Unapređeno upravljanje 
prostorom i zaštita 
okoliša

Pokazatelj utjecaja
Polazna 

vrijednost 
(2023.)

Ciljna 
vrijednost 

(2028.)
- Pokrivenost kućanstava 

pitkom vodom s javnog 
vodovoda

65% 70%

- Pokrivenost kućanstava 
kanalizacijskim sustavom

68% 70%



8

- Udio selektiranog otpada 0% 10%

Definirani strateški ciljevi Općine Jajce su direktno usklađeni i proizlaze iz nekoliko ključnih 
strateških dokumenata sa viših nivoa vlasti u Bosni i Hercegovini kao što su: Strategija 
razvoja FBiH 2021 -2027. godine, Strategija razvoja Srednjobosanskog kantona 2021-2027 i 
Okvir za provedbu ciljeva održivog razvoja (SDG).

Kako bi se osigurao visok stepen realizacije zacrtanih strateških ciljeva Općine Jajce do 2027. 
godine, usvojeni su prioriteti do 2027. godine koji pokrivaju sve oblasti od strateškog značaja 
za razvoj Općine Jajce. Prioriteti predstavljaju ključna polja i smjerove djelovanja za 
ostvarenje vizije i strateških ciljeva i kao takvi imaju najveći utjecaj na razvoj, odnosno 
ostvarenje strateških pokazatelja. Definirani prioriteti su grupirani pod relevantnim strateškim 
ciljevima kako je prikazano u nastavku. Ukupan broj prioriteta je 10, od čega su tri u 
Strateškom cilju 1, četiri u Strateškom cilju 2 i tri u Strateškom cilju 3. Za realizaciju ovih 
prioriteta planirano je ukupno 17 Razvojnih mjera.

STRATEŠKI CILJ 1:
Osnažen ekonomski razvoj

∑ Prioritet 1.1. – Razvijena turistička ponuda prepoznatljiva 
na stranom i domaćem tržištu

∑ Prioritet 1.2. – Stvoren povoljan  ambijent za poslovanje  
fizičkih i pravnih lica

∑ Prioritet 1.3. – Osigurana sistematična podrška za 
organizovaniju i profitabilniju poljoprivrednu 
proizvodnju

STRATEŠKI CILJ 2 :
Poboljšan kvalitet 
društvenog života zajednice

∑ Prioritet 2.1. – Poboljšane komunalne usluge  na teritoriji 
općine

∑ Prioritet 2.2. – Poboljšani uslovi za odvijanje odgojnog i 
nastavnog procesa

∑ Prioritet 2.3. – Proširen kapacitet zdravstvene i socijalne 
zaštite

∑ Prioritet 2.4. – Poboljšana  uključenost građana u kulturni 
i sportski život lokalne zajednice

STRATEŠKI CILJ 3:
Unapređeno upravljanje 
prostorom i zaštita okoliša

∑ Prioritet 3.1. – Efikasno upravljanje energijom na 
teritoriji općine  

∑ Prioritet 3.2. – Poboljšano upravljanje otpadnim vodama 
i vodotokovima

∑ Prioritet 3.3. – Obezbjeđeno sistemsko prikupljanje 
čvrstog otpada na teritoriji općine

4. Strateški projekti

Posebno je potrebno naglasiti da se općina Jajce nalazi na povoljnoj geostrateškoj i prometnoj 
poziciji, na raskrsnici magistralnih puteva M-5 koji povezuje Sarajevo i Bihać (istok-zapad) i 
M-16 koji povezuje GP Gradiška - GP Kamensko (sjever-jug). Općina Jajce jednako je 
udaljena od Mostara, Sarajeva i Bihaća, a najbliži veći centar grad Banja Luka. Općina Jajce 
ima usvojen Prostorni plan 2007-2027 koji je osnova za definisanje strateških pravaca i 
razvoja općine. 

Izražen trend smanjenja broja stanovnika je problem koji zahtjeva pokretanje projekata i 
aktivnosti u segmentu privrede i stvaranja poslovnih prilika, ali i na podizanju kvalitete 
društvenih i javnih usluga i infrastrukture, dok rast negativne stopa prirodnog prirasta 
stanovništva zahtjeva razvoj demografskih mjera kako bi se smanjila negativna stopa prirasta. 
Da bi se osiguralo privlačenje investitora i povećao broj privrednih subjekata ali i osigurao 
broj već postojećih, posebno s naglaskom na proizvodne djelatnosti, potrebno je planirati i 
implementirati mjere i aktivnosti u onim područjima gdje postoji komparativna prednost i 
interes za proizvodnju proizvoda više dodatne vrijednosti i zapošljavanja kao što su 
poljoprivreda, turizam, drvoprerada, metaloprerada i prerađivačka industrija. Potrebno je 
raditi na aktivnim mjerama zapošljavanja mladih i stvaranja prilika za otvaranje novih radnih 
mjesta prije svega kroz privlačenje ulaganja i stimuliranje razvoja poljoprivrede i turizma 
kako bi se smanjila visoka stopa nezaposlenih.
Povećanje stepena korištenja prirodnih resursa razvojem i modernizacijom kapaciteta u
poljoprivredi i povezivanjem poljoprivrednih proizvođača sa tržištem će također biti jedan od 
prioriteta razvoja.
U idućem razdoblju potrebno je pokrenuti aktivnosti i projekte na razvoju postojeće i nove 
infrastrukture i usluga, posebno komunalnih, kako bi Općina Jajce osigurala građanima 
kvalitetnu javnu uslugu koju jedna općina mora imati.

Strategijom razvoja Općine Jajce za razdoblje od 2021.-2027. godine, Općina Jajce se 
opredijelila za nekoliko strateških projekata čija realizacija bi trebala osigurati najšire 
pozitivne društveno-ekonomske efekte koji će doprinijeti razvoju ekonomskog i društvenog 
razvoja kao i zaštite životne sredine. 

Općina Jajce će se u periodu 2026. – 2028. posebno fokusirati na:

- Nastaviti Javno izlaganje katastra zemljišta po katastarskim općinama
- Raditi na implementaciji Plana digitalne transformacije Općine Jajce i Vizije digitizacije 
Općine Jajce
- Nastaviti provoditi postojeće i osmisliti nove programe poticanja privrednika
- Nastaviti provoditi postojeće i osmisliti nove programe poticanja poljoprivrede i ruralnog 
razvoja
- Razviti programe suradnje s dijasporom
- Provoditi projekte komunalne infrastrukture (posebno sekundarne vodovodne mreže i 
kanalizacijske mreže)
- Implementirati projekte koji će doprinijeti razvoju turizma na području grada (uređenje 
pješačkih i biciklističkih staza, uređenje infrastrukture na Plivskim jezerima i u sklopu 
nacionalnih spomenika 
- Razvijati nove demografske mjere 
- Dovršiti sanaciju i opremanje zgrade dječjeg vrtića „Naša radost“
- Nastavak izgradnje kompleksa Gradski stadion „Mračaj“
- Urediti dječja igrališta i izgraditi nova
- Podupirati NVO i sportske udruge u njihovom radu 
- Infrastrukturno urediti vatrogasni dom i dodatno opremiti vatrogasnu jedinicu
- Raditi na projektima energetske učinkovitosti na svim javnim objektima sa akcentom na 
obnovljive izvore energije 

- Učinkovitije gospodariti otpadom
- Kontinuirano raditi na unapređenju putne infastrukture u gradskom i ruralnom području.
- Raditi na rješavanju parking prostora na javnim površinama ispred stambenih zgrada.
- Dodatno modernizirati sistem javne rasvjete radi ušteda

5. Indikativni financijski okvir za razdoblje 2026. - 2028.

Realizacija planiranih prioriteta, mjera i strateških projekata za razdoblje od 2026.-2028. 
godine financirati će se kombinacijom proračunskih sredstava Općine Jajce, sredstava podrške 
viših razina vlasti, te sredstvima podrške od inozemnih vlada i međunarodnih donatora. 
Općina Jajce je Strategijom razvoja i Dokumentom okvirnog proračuna za 2025.-2027. 
predvidio ukupno raspoloživa sredstava u proračunu za sve aktivnosti koje se financiraju iz 
proračuna. Planiran je iznos od 13.993.000 KM za 2025. godinu, 14.388.000 KM za 2026. 
godinu i 14.813.000,00 KM za 2027. godinu. Budući da u vrijeme donošenja Smjernica za 
trogodišnje planiranje rada Općina Jajce za razdoblje 2026.-2028. godine, nisu dostavljene 
projekcije javnih prihoda za razdoblje 2026. - 2028. Federalnog ministarstva financija, 
projekciju proračunskih sredstava Općine Jajce za 2028. godinu temeljimo na razmjernom 
povećanju u odnosu na razdoblje 2026. – 2027. godine tako da  okvirna proračunska sredstva 
za 2028. godinu iznose  15.263.000,00 KM.

Broj:02-45-2527/25
Datum: 20.03.2025.

Općinski načelnik
____________________

Edin Hozan


